
Көптеген кәсіпорындардың қызметінің нәтижесі мен кадрларға байланысты тәжірибеге сүйенсек, өндіріс ұжымдарының қалыптасуы, кадрлар мүмкіндіктерінің сапасының жоғары болуы өндіріс тимділігі мен өнімнің бәсеке түсуі қабілетінің негізгі факторы екеніне көз жеткіземіз. Кадр саясатының мәселелері мен кадрлармен күнделікті жүргізілетін жұмыс, мамандардың айтуы бойынша, үнемі басшылықтың назарында болмақ. Болашақта Қазақстан Республикасында ғылыми-техникалық процесстің дамуы мен түпкілікті нарықтық қатынасқа өтуі материалды қызығушылықтан бұрын еңбек етуге жасалған жағдай мен оның мазмұны бірінші орынға тұратын болады. 

Ғылыми-техникалық прогресстің жетістіктерінің қолданылуы жұмыс күшінің сапасына қарай анықталады және еңбек етуде игі өзгерістерге әсер етеді. Бұрынғы жұмыс орындары босап, жаңа жұмыс орындары пайда болатындықтан еңбек нарағының құрамы өзгеріске ұшырайды. Бір жағынан жұмыссыздық кетсе, екінші жағынан, жаңа технологияны іске қосатын жоғары білікті мамандар тапшылығы пайда болады. 

Жаңа заман басшының бейнесі еңбекті ұйымдастырудың, одан пайда болатын мотивация жүйесі мен еңбеккерлердің жұмысқа деген ынтасын арттырудың жолы болып отыр. Еңбектің мазмұны мен сипаты, бос уақыт пен өмір сапасының өзгеруі кадр саясатына жаңа талаптар қойып отыр. Қызметкерлер құрамын үздіксіз оқыту мен дайындау үлкен мәнге ие болуда. Әсіресе, басшы кадрлардың барлық деңгейін дайындау аса маңызды. 

Бәсекелестіктің майданында  басқарушы персонал әрі дұрыс, әрі мезгілінде дұрыс шешім қабылдай алса ғана, кәсіпорындар жұмыс істей алады. 

Кадрлардың дұрыс басқара алуы, әсіресе, сыртқы фактордың әсері мен бейімделуін де қатаң ескеру қажет.

Осы тұста жұмыс күшін кеңейту мен оның барлық категорияларының функциясын ретке келтіру маңызды. Кадрлар бір қалыпты  жүйені құрай білуі керек. Персоналдың жұмысын ұйымдастырғанда олар нарықтық талап-тілегіне сай үйлестіру жағына көп көңіл бөлінеді. Уақыт талабына сай кадрлар саясаты өнеркәсіптің даму тұжырымдамасымен сәйкес келуі керек/1/.

Бұл  жаңа саясат мына мәселелерді көздейді:

- Өнеркәсіпті ұзақ мерзімді сақтандыруды;

- Оның тәуелсіздігін сақтау;

- Осыған сәйкес дивидент алу;

- Өнеркәсіптің қажеттілігіне қарай дамып отыруы;

- Қаржыландыруды үнемі қамтамасыз ету;

- Қаржылық тепе-теңдікті сақтау;

- Қол жеткен табысты шыңдай түсу.

Кәсіпорынның  дамуының жалпы тұжырымдамасына сай мынадай маңызды жағдайларды ескеру керек:

Кәсіпорынның тұтынушыларға, нарықтық жағдайға, оның даму тенденциясына байланысты тұжырымдамалары;

Негізгі ақшалай ресустарды ескере отырып, қаржы-экономикалық тұжырымдама жасау;

Тұтынушының көңілінен шығатын әлеуметтік тұжырымдама жасау.

Кадрлар саясатының сферасы жаңа нарықтық жағдайдағы кәсіпорынның негізгі аспектілеріне әсер етеді.

Соңғы жылдары еліміздегі кадрлар саясаты бірталай өзгеріске ұшырады. Біліктілігі жоғары жұмыс күшінің тапшылығы кадрлар мен жұмысты тек басқару деп түсінуден бас тартуға алып келді. Ендігі жерде жұмысқа деген қызығушылықтың басқа жолдары қарастырыла бастады. Қазіргі кезеңде Қазақстандағы кәсіпорындарында қалыптасқан кадрлар саясаты мына аталған шаралардың жүзеге асуына тығыз байланысты:

- Өндірістің барлық учаскілерін қажетті жұмыс күшімен қамтамасыз ету;

- Жұмыскердің  еңбек өнімділігін арттыру үшін қызығушылығын арттыру /2/.

Кадрлар саясатына фирманың басшылары, бөлім бастықтары, қызмет көрсету персоналы көп көңіл бөле бастады.

Нарық жағдайында кадрлар саясатын жүзеге асырудың өзі еңбек туралы заңнамаға сүйенеді. Бұл жағдай Конституция бойынша адам еркіндігін, жеке меншіктің кепілін, коалиция еркіндігімен қатар кәсіпорын иесніңің қызметкеріне қарым-қатынасының, оның ішінде жұмыстан шығару жөнінде ашық шарттар қояды. Ал, қызметкерллерді жұмысқа қабылдау фирмалар мен компониялардың өзі шешетін мәселе.


Персоналды басқару саласында оның стратегиялық маңызын, кадрлар саясатының мәнін аша білу міндеті жүктеледі. Кадр қызметінің басшысы кадрлар саясатын жүзеге асыруымен қатар, кәсіпорынның негізі басшысының бірі болып табылады. Ол кәсіпорынға инновация жаңалығын енгізеді; басқарудың нәтижелі жолдарын қарастырады, қатаң бәсекелестік кезінде күресуге дайын болуды, нарықтың талабына сай үшін жасалатын ұйымдастырушылық және әлеуметтік шараларға 40% көңіл бөлінеді екен.

Тұтынушының қажеттіліген бірден орайласу, бәсекелестерден қалыспау, айналадағы ортаның жағғдайын зерттеу басқарушылар мен лауазым иелерінің қолданған тәсіліне, стиліне байланысты. Басқаруды жетілдіру нарық жағдайында кадрлардың міндеттерін белгілеуге үлкен көмегін тигізеді.

Қазіргі кезде кадрлар қызметінде жаңа техноло.гия жетістіктерін қолдану аса маңызды. Өндірістің технологиясы саласына келетін болсақ, бәсекелестік факторында жалпы құрылым  бойынша 40 % деуге болады.

Кадр саясатына деген бағаның, оның мәнісінің өзгеруі қазіргі күні кәсіпорындарда кадр саясатының жаңа жолға қойылуын талап етеді. Атап айтсақ, басқарушы өте жинақы, дайындығы мол, алға қойған мақсатына жететіндей қайсар, көпшіл, әділ, кішіпейіл, өз бетімен шешім қабылдай алатындай батыл, адамгершілігі жоғары, сезімтал адам болуы керек. Сондай-ақ, ол басқаны тыңдай білуге, өзін де тыңдатуға сенімі мол болуы тиіс /3/

Нарық жағдайында кадр қызметкерлерінің функциясына өзгерістер енді. Мысалы, кәсіпорынның дамуы бойынша консультациялар беру, кадр саясатының жаңа тенденциялары. Бұл аталағандардың бәрі жұмыс өнімділігін жақсарту мақсатында істеледі. Өндіріс қызметінің үнемі жанданып тұруы үшін жұмыс күшін қайта дайындықтан өткізіп тұруы керек. Себебі, заманауи талаптарға сай келмесе, ғылыми-техникалық революциядан шет қалса, өндіріс, әрине, құлдырайды.

Кадр қызметінің негізгі бағыттарының нарық жағдайындағы өзгерістерге тоқталайық. Мына объективті себептер кадрлар қызметінің саясатын жақсартуды талап етеді:

1. Қазіргі кезде кадрлар қызметін дамытудың жай-күйі бірталай өзгеріске ұшырап отыр. Ең алдымен, еңбек ресурстарының көп екендігін атап кету керек.  Ең басты мәселе – кадрларды барынша дұрыс әрі тиімді пайдалану, ұжымның әрбір адамына міндетті артығымен беру.

2. Персоналдың санын азайту – өндірістің тиімсділігін арттыруда аз жұмыс күшімен көп нәтижеге жетудің бір жолы. Бұл – нарықтық экономикаға өтудің алғашқы кезеңіндегі құбылыс.

3. Қызметкерлердің санының азаюы еңбек өнімдігін арттыруға еш залалаын тигізбеуі керек, демек, өндірісті біліктілігі жоғары қызметкерлермен қамтамасыз етуі міндетті. Осыған орай, қызметкерлердің еңбекке деген қызығушылығын арттыру мен оқыту формаларын жетілдіру қарастырылған.

4. Кадр саясатын қайта құруды жүзеге асыру кәсіпорындарда кадр қыөзметінің міндетін кеңейте түсуіне, кадр мәселелерін дұрыс шешуге игі әсерін тигізеді.

Қазіргі кадр қызметі жаңа талаптарға сай жұмысқа кете қойған жоқ. Олар көбіне қызметкерлерді жұмысқа алу мен жұмыстан шығарумен шектелуде. Сондай-ақ, кәсіпорындарда қазірге дейін кадрлармен жұмыс істеу бір жүйеге көшірілмеген. Қызметкердің іскерлік қабілетін, кәсіби деңгейін, басқа да ерекшеліктерін талдап, зерттейтін орталық жоқ. Кадр қызметінің құрылымы, оның сапасы мен жалақы беру жүйесі жаңа кадр саясатын жүзеге асыруға сәйкес келмейді.

